

КОМИ РЕСПУБЛИКАСА ЭКОНОМИКА СÖВМÖДАН МИНИСТЕРСТВОЛÖН ТШÖКТÖД

2007/08-2012/13 велöдчан воясын Россия Федерацияса йöзкост овмöсса организацияяслы веськöдлан кадръясöс дасьтан государственнöй план серти специалистъясöс конкурсöн бöрйöм котыртöм да нуöдöм кузя государственнöй услуга сетан административнöй регламент вынсьöдöм йылысь

Коми Республикаса Правительстволысь 2008 во сентябр 24 лунся 332-р №-а тшöктöм збыльмöдöм могысь тшöкта:

1. Вынсьöдны 2007/08-2012/13 велöдчан воясын Россия Федерацияса йöзкост овмöсса организацияяслы веськöдлан кадръясöс дасьтан государственнöй план серти специалистъясöс конкурсöн бöрйöм котыртöм да нуöдöм кузя государственнöй услуга сетан административнöй регламент содтöд серти.

2. Экономикаын кадръяслöн вынйöр прогноз вöчан да сöвмöдан юкöнлы котыртны пасйöм административнöй регламент серти государственнöй услуга сетан удж.
3. Тайö тшöктöд збыльмöдöм бöрся видзöдны Контроль да кадрöвöй удж кузя веськöдланiнса начальник О.В.Эрнстлы.

Министрлысь могъяс олöмö пöртысь                                           Я.С.Бордюг

Сыктывкар

2009 вося июнь 18 лун

193 №
Вынсьöдöма 

Коми Республикаса экономика 

сöвмöдан министерстволöн

2009 во июнь 18 лунся 193 №-а тшöктöдöн
(содтöд)
2007/08-2012/13 велöдчан воясын Россия Федерацияса йöзкост овмöсса организацияяслы веськöдлан кадръясöс дасьтан государственнöй план серти специалистъясöс конкурсöн бöрйöм котыртöм да нуöдöм кузя государственнöй услуга сетан
АДМИНИСТРАТИВНÖЙ РЕГЛАМЕНТ 
1. Панас 

1.1. Государственнöй услуга ним: «2007/08-2012/13 велöдчан воясын Россия Федерацияса йöзкост овмöсса организацияяслы веськöдлан кадръясöс дасьтöм йылысь» Россия Федерацияса Правительстволöн 2007 во март 24 лунся 177 №-а шуöмöн вынсьöдöм 2007/08-2012/13 велöдчан воясын Россия Федерацияса народнöй овмöсса организацияяслы веськöдлан кадръясöс дасьтан государственнöй план серти  (водзö – Государственнöй план) специалистъясöс конкурсöн бöрйöм котыртöм да нуöдöм. 

1.2. 2007/08-2012/13 велöдчан воясын Россия Федерацияса йöзкост овмöсса организацияяслы веськöдлан кадръясöс дасьтан государственнöй заказчикнас лоö Россия Федерацияса экономика сöвмöдан министерство (водзö – Государственнöй заказчик).

1.3. 2007/08-2012/13 велöдчан воясын Россия Федерацияса йöзкост овмöсса организацияяслы веськöдлан кадръясöс дасьтöм кузя Коми Республикаса олöмö пöртысь власьт уполномоченнöй органöн лоö Коми Республикаса экономика сöвмöдан министерство (водзö – Министерство).

1.4. Государственнöй план серти специалистъясöс конкурсöн бöрйöм котыртöм да нуöдöм кузя государственнöй услуга вöчö Министерство.

1.5. Министерство государственнöй услуга вöчигöн подуласьö:

«Россия Федерацияса народнöй овмöсса организацияяслы веськöдлан кадръясöс дасьтöм йылысь» Россия Федерацияса Президентлöн 1997 во июль 23 лунся 774 №-а Индöд вылö (Россия Федерацияса законодательстволöн собрание, 1997, 20 №, 3607ст.);

«Россия Федерацияса йöзкост овмöсса организацияяслы веськöдлан кадръясöс дасьтöм йылысь» Россия Федерацияса Правительстволöн 2007 во март 24 лунся 177 №-а шуöм вылö (Россия Федерацияса законодательстволöн собрание, 2007, 14 №, 1690ст.);

 «Россия Федерацияса йöзкост овмöсса организацияяслы веськöдлан кадръясöс дасьтöм кузя Коми регионса комиссия йылысь» Коми Республикаса Правительстволöн 2007 во сентябр 24 лунся 221 №-а шуöм вылö (Коми Республикаса государственнöй власьт органъяслöн индöд-тшöктöмъяс, 2007, 12 (1) №, 5301 ст.);

«Россия Федерацияса йöзкост овмöсса организацияяслы веськöдлан кадръясöс дасьтöм йылысь» Россия Федерацияса Правительстволöн 2007 во март 24 лунся 177 №-а шуöм Коми Республика мутасын збыльмöдöмлöн öткымын юалöм йылысь»  Коми Республикаса Правительстволöн 2007 во май 28 лунся 105 №-а шуöм вылö (Коми Республикаса государственнöй власьт органъяслöн индöд-тшöктöмъяс, 2007, 10 (1) №, 5095 ст.).

1.6. Государственнöй услуга сетöмлöн бöртаснас лоö Государственнöй план серти дасьтöм могысь специалистъясöс конкурсöн бöрйöм.

1.7. Государственнöй услуга босьтысь – торъя морт.

1.8. Конкурс нуöдöмысь мынтысьöны «Россия Федерацияса йöзкост овмöсса организацияяслы веськöдлан кадръясöс дасьтöм йылысь» Россия Федерацияса Правительстволöн 2007 во март 24 лунся 177 №-а шуöм серти.

2. Государственнöй услуга збыльмöдан пöрадок дорö корöмъяс

2.1. Государственнöй услуга збыльмöдан правилöяс йылысь юöртан пöрадок
2.1.1. Министерстволöн инпас: 167010, Сыктывкар, Интернациональнöй ул., 108 к.

Министерстволöн уджаланног – быд лун субöта да вöскерсенньö кындзи 09 час 00 минутсянь 17 час 30 минутöдз (пекничаö 16 час 00 минутöдз), пажын кад  13 час 00 минутсянь 14 час 00 минутöдз.

2.1.2. Государственнöй услуга сетöмысь кывкутысь чина йöз йылысь юöр, а сiдзжö налысь электроннöй пошта да йитчан телефонъяс вайöдсьöны тайö регламент дорö 1 содтöдын.

2.1.3. Государственнöй услуга босьтысьяслы юöр йöзöдöны Коми Республикаса официальнöй порталын, «Öтуввез» сетьын инпас: http://www.rkomi.ru, «Коми Республикаын веськöдлан кадръяс дасьтан президентса уджтас» сайтын, «Öтуввезын» инпас  www.pprk.ru (кандидатлы юöртан материалъяс, сетöм вылö документ лыддьöг, гижан формаяс).

2.1.4. Шыöдчысь вермö шыöдчыны Министерствоö, медым тöдмавны, кутшöм государственнöй услуга сетöмлöн тшупöдын сыöн сетöм документ пакетыс.

2.2. Государственнöй услуга збыльмöдан пöрадок
2.2.1. Государственнöй услуга артмö 2 тшупöдысь: квалификация серти бöрйöм да конкурс нуöдöм.

2.2.2. Квалификация серти бöрйöм нуöдöны сетöм документъяс анализируйтöмöн.

Шыöдчысь кывкутö сетöм юöръяслöн тырвыйöлунысь да эскöдöмлунысь. Кор документъяс оз лöсявны тайö регламентлöн 2.4.2. пунктын пасйöм корöмъяслы, сэнi пасйöма абу стöч либö ылöдана юöръяс, а сiдзжö абу стöчмöдöма юöръяссö, кор аддзöны тайö регламентлöн 2.3.2. пунктын пасйöм корöмъяслы лöсявтöмлун, сэки  Россия Федерацияса народнöй овмöсса организацияяслы веськöдлан кадръясöс дасьтöм кузя Коми регионса комиссиялöн решение серти котыртöм конкурснöй комиссия (водзö – Конкурснöй комиссия) примитö конкурсöн бöрйöмлöн мöд тшупöдö шыöдчысьöс лэдзтöм йылысь решение.

Конкурснöй комиссия юöртö гижöдöн аслас решение йылысь организациялы, кодi ыстiс специалистъясöс участвуйтны конкурсын. Юöртöмсö вермöны ыстыны электроннöй формаын.

2.2.3. Квалификация серти бöрйöм шыöдчысьяс прöйдитöны конкурс, кытчö пырö:

а) организация сöвмöдан проект кыпыда тöдмöдöм, проект збыльмöдöмын специалистлысь пай донъялöм, торъя проектнöй задание да специалистöс уджсикас серти уджöдан план анализируйтöм;

б) заданиеяс (тестъяс) подув вылын донъявны специалистöн ассьыс уджсикассö бура тöдöм;

в) суйöрсайса кывйын тöдöмлунъяс донъялöм.

2.2.4. Конкурс нуöдöны Россия Федерациялöн народнöй  овмöсса организацияяслы веськöдлан кадръясöс дасьтöм кузя комиссияöн (водзö – Комиссия) быд во вынсьöдöм методическöй вöзйöмъяс серти.
Оз позь вöдитчыны конкурс нуöдiгöн  Комиссияöн сöгласуйттöм заданиеясöн (тестъясöн) да процедураясöн. 

2.3. Государственнöй услуга босьтысьяс дорö корöмъяс
2.3.1. Государственнöй услуга босьтысьяс дорö корöмъяссö урчитöны «Россия Федерацияса народнöй овмöсса организацияяслы веськöдлан кадръясöс дасьтöм йылысь» Россия Федерацияса Правительстволöн 2007 во март 24 лунся 177 №-а шуöмöн вынсьöдöм 2007/08-2012/13 велöдчан воясын Россия Федерацияса народнöй овмöсса организацияяслы веськöдлан кадръясöс дасьтан государственнöй план серти дасьтöм могысь веськöдлан кадръяс дасьтан  Россия Федерацияса субъектъяслöн государственнöй власьтлöн олöмö пöртысь вылыс тшупöда органъясöн уполномоченнöй органъясса да организацияясса уджалысьясöс, велöдан учреждениеясса велöдысьясöс, специалистъясöс конкурсöн бöрйöм йылысь положениеöн (водзö – Специалистъясöс конкурсöн бöрйöм йылысь положение).

2.3.2. Государственнöй услуга босьтысьясöн лоöны Россия Федерацияса граждана: специалистъяс – вылыс да шöр тшупöда веськöдлан кадръяс, кодъясöс вöзйисны Россия Федерацияса народнöй овмöсса организацияяс, кодъяс сетiсны конкурсын участуйтöм йылысь шыöдчöм да налы лöсялöны татшöм корöмъяс:

а) 40 арöсöдз арлыда (медсясö). 40 арöсысь олöмаджык специалистъясöс конкурсын участвуйтны лэдзöны государственнöй заказчикöн урчитöм пöрадок серти Коми Республикаса экономика сöвмöдöм кузя министрлöн вöзйöм серти;

б) вылыс тшупöда тöдöмлун;

в) 5 воысь абу этшаджык öтув уджалан стаж;

г) 3 воысь абу этшаджык веськöдлан чинын уджалан стаж;

д) суйöрсайса кыв тöдöм;

е) организация сöвмöдан проект сöвмöдöмын участвуйтöм.

Государственнöй услуга босьтöны медсясö специалистъяс, кодъяс:

а) уджалöны Комиссияöн да Министерствоöн вöзйöм верктуя лыдö пырысь экономика юкöнын;

б) уджалöны организацияясын, кутшöмъяс збыльмöдöны социально-экономическöй сöвмöдан федеральнöй да регионса уджтасъяс.

2.4. Государственнöй услуга босьтöм вылö колана документлöн лыддьöг

2.4.1. Государственнöй услуга босьтöм вылö колана документъяслöн лыддьöг да форма урчитсьö Комиссияöн специалистъясöс конкурсöн бöрйöм йылысь быд во вынсьöдöм положениеöн да специалистъясöс конкурсöн бöрйöм кузя методическöй вöзйöмъясöн.
2.4.2. Государственнöй услуга босьтöм вылö колана документъяслöн лыддьöг:

а) урчитöм форма серти специалистöс дасьтöм вылö организациялöн заявка да юрнуöдысьлöн вöзйöм;

б) организация сöвмöдан проектлöн концепция, урчитöм форма серти специалистлöн торъя проектнöй задание да уджсикас серти план;

в) урчитöм форма серти специалистлöн анкета;
г) вылыс тшупöда тöдöмлун йылысь диплом копия;

д) ов вежöм йылысь документ копия (кор дипломыс мöд ов серти);

е) Россия Федерацияса гражданинлöн паспорт копия (лист бокъяс, кöнi эм фотография да чужан кадпас, паспорт сетанiн йылысь юöръяс, оланiн серти пасйöм);

ж) уджпас небöг копия, кутшöмöс эскöдöма организациялöн кадръяс кузя юкöн (ксерокопиялöн быд лист бок эскöдö чина морт кырымпасöн да печатьöн, копиялöн удж йылысь медбöръя гижöд бöрын эскöдан кырымпас да печать водзын колö гижны «Уджалö öнiя кадö» сёрникузя. Кыкнан экземплярö колö пуктыны печать оригинал;
з) типöвöй контракт (став 4 экземплярыс - оригиналъяс);

и) подулалан эссе;

к) «Pioner» документъяс гижан автоматизируйтан уджтасöн дасьтöм специалист йылысь юöрöн электроннöй носитель.

2.4.3. Документъяслöн став формасö йöзöдöны Комиссиялöн сайтын, Коми Республикаса официальнöй порталын, «Коми Республикаын веськöдлан кадръяс дасьтан президентса уджтас» сайтын.

2.5. Государственнöй услуга збыльмöдан кадколаст
2.5.1. Государственнöй услуга збыльмöдан кадколастсö урчитöны Комиссияöн урчитöм кадколаст серти. Государственнöй услуга сетiгöн административнöй процедураяслöн лыддьöгыс да найöс збыльмöдан  медыдждыд кадколастыс вайöдсьö тайö регламентлöн 3 юкöдын. 

2.6. Государственнöй услуга збыльмöдöм недыр кад кежлö сувтöдлöм либö  государственнöй услуга збыльмöдöмын öткажитöм вылö подувъяс
2.6.1. Государственнöй услуга збыльмöдöм сувтöдлöм вылö подувъясöн лоöны:

тайö регламентлöн 2.4.2. пунктын пасйöм документъяслöн лыддьöг серти документъяс сеттöм;

тайö регламентлöн 2.3.2. пунктын пасйöм вöзйысьяс дорö корöмъяслы шыöдчысьöн сетöм документъясса юöръяслöн лöсявтöмлун;

2.6.2. Кор государственнöй услуга босьтысьяс оз лöсявны корöмъяслы, урчитöм кадö оз бырöдны 2.6.1. пунктын пасйöм подувъяс, а сiдзжö кор эз справитчыны тайö регламентлöн 2.2.3. пунктын пасйöм конкурснöй испытаниеясöн, сэки шыöдчысьлы оз сетны государственнöй услуга.

2.7. Государственнöй услуга збыльмöдан местаяс дорö корöмъяс

2.7.1. Государственнöй услуга збыльмöдöмкöд йитчöм шыöдчöмъяс да документъяс примитöны Министерстволöн инпас серти: Сыктывкар, Интернациональнöй ул., 108 керка, 518 №-а кабинет, тайö регламентлöн 2.1.1. пунктын индöм режим серти.

2.7.2. Примитöмсö виччысьöм дырйи шыöдчысьлы (шыöдчысьöс петкöдлысьяслы) сетсьö места, кöнi документъяс оформитны позянлун сетöм могысь пуктöма пызан да улöсъяс. Пызан весьтын öшалö юöртан стенд тайö регламентöн содтöдъясöн да шыöдчöм формаöн, документъясöн да с.в. Пызан вылын эм гижöм вылö бумага да канцелярскöй кöлуй.

2.7.3. Государственнöй услуга збыльмöдöм вылö жыръяс могмöдсьöны государственнöй услуга збыльмöдöм вылö колана оборудованиеöн (компьютеръясöн, электронно-вычислительнöй техникаöн, электроннöя юöртан средствоясöн, связь средствоясöн, тшöтш Öтуввезöн, оргтехникаöн), канцелярскöй кöлуйöн, юöртан да справочнöй материалъясöн, нагляднöй юöрöн, газет-журналöн, пызанъясöн да улöсъясöн.

Государственнöй услуга збыльмöдöмын участвуйтысь специалистъяслöн уджалан местаяс могмöдсьöны ов, ним, вич пасйöм вывескаясöн.
3. Административнöй процедураяс

3.1. Административнöй процедураяслöн лыддьöг

3.1.1. Государственнöй услуга збыльмöдiгöн пöртсьöны олöмö татшöм административнöй процедураяс:

а) государственнöй услуга босьтан пöрадок йылысь консультируйтöм;
б) документъяс примитöм да найöс пасйöм;

в) сетöм документъяслысь тырвыйöлун видзöдöм да государственнöй корöмъяслы налöн лöсялöмлун;

г) уджсикас бöрйöмлöн бöртасъяс йылысь шыöдчысьлы юöртöм да конкурснöй испытаниеяс дорö лэдзöм йылысь юöртöм;
д) конкурснöй испытаниеяс нуöдöм;

е) специалистъясöс конкурсöн бöръян кывкöртöдъяс вöчöм.

Услуга збыльмöдан блок-схема вайöдсьö тайö регламент дорö 2 содтöдын.
3.2. Государственнöй услуга босьтан пöрадок йылысь консультируйтöм

3.2.1. Шыöдчысь шыöдчö ачыс, телефон пыр да (либö) электроннöй пошта пыр Министерствоса экономикаын кадръяслысь вынйöр прогнозируйтан да сöвмöдан юкöнö (водзö – юкöн) государственнöй услуга босьтан пöрадок йылысь консультацияла.
Юкöнса медыджыд специалист-эксперт, кодi лыддьыссьö Россия Федерацияса народнöй овмöсса организацияяслы веськöдлан кадръясöс дасьтöм кузя Коми регионса комиссиялöн решение серти котыртöм конкурснöй комиссияса (водзö – Коми регионса комиссия) кывкутысь секретарöн, а кор сiйö абу, юкöнса мöд   медыджыд специалист-эксперт, начальник либö начальникöс вежысь (водзö – юкöнса уджалысь) консультируйтö шыöдчысьöс государственнöй услуга босьтiгöн документациялöн состав, форма да сюрöс серти, сы лыдын юöртö шыöдчысьлы шыöдчысьöс примитан график да места йылысь,  Министерстволöн пошта инпас йылысь (кор колö – сы дорö воöдчöм йылысь).

Тайö пунктöн урчитöм процедураяс вöчöны шыöдчан лунö.

Процедуралöн бöртасöн лоö:  государственнöй услуга босьтiгöн документациялöн состав, форма да сюрöс кузя консультация.

3.3. Документъяс примитöм да найöс пасйöм
3.3.1. Шыöдчысь ачыс, доверенöй морт пыр либö пошта пыр сетö юкöнö документъяслысь пакет бумага вылын да электроннöй носитель вылын тайö регламентлöн 2.4.2. пункт серти.

Документъяс сетiгöн шыöдчысь петкöдлö ассьыс паспорт да вылыс тшупöда тöдöмлун йылысь диплом сетан документъяслысь копияяс прöверитöм могысь.

Шыöдчысь (довереннöй морт) оформитö урчитöм формаа расписка (3 содтöд), кöнi эскöдö сетöм документъясын юöръяслысь збыльлун.

3.3.2. Юкöнса уджалысь:

а) тайö регламентлöн 2.4.2. пункт серти примитö  документъяс, пасйö шыöдчысьöс документъяс пасъян да учёт журналын;

б) прöверитö паспорт да вылыс тшупöда тöдöмлун йылысь диплом серти сетан документъяслысь копияяс;
в) сетö шыöдчысьлы либö ыстö факс пыр, электроннöй пошта пыр, пошта пыр (сылöн кöсйöм серти) документъяс примитöм йылысь юöртöм.

Документъяс сетöм да примитöм йылысь эскöдöны документъяс пасъян да учёт журналын шыöдчысьлöн либö довереннöй мортлöн кырымпасöн.

Тайö пунктöн урчитöм процедураяс вöчöны шыöдчысьлöн документъяс воан лунö.

Процедуралöн бöртас: шыöдчысьлысь документъяс примитöм да пасйöм.

3.4. Сетöм документъяслысь тырвыйöлун да налысь государственнöй корöмъяслы лöсялöмлун видлалöм

3.4.1. Юкöнса уджалысь:

а) прöверитö документъяслысь тайö регламентлöн 2.4.2. пунктса корöмъяслы лöсялöмсö;

б) прöверитö документъясын шыöдчысьöн сетöм юöръяслысь тайö регламентлöн 2.3.2. пунктын пасйöм претендентъяслы корöмъяслы лöсялöмсö;

в) оформитö делö (торъя папкаö став документ дасьтöм).
Прöверитiгöн (кор колö) юкöнса уджалысьлöн эм право корны шыöдчысьöн сетöм документъясын юöръяс стöчмöдöм могысь содтöд юöр.
3.4.2. Шыöдчысьлысь документъяс да сэтысь юöръяс прöверитöм бöрын юкöнса уджалысь эскöдö шыöдчысьöн сетöм юöръяслысь тайö регламентлöн 2.3.2 пунктын пасйöм корöмъяслы лöсялöмлунсö шыöдчысьлöн распискаын лöсялана гижöдöн (3 содтöд).

Тайö пунктöн индöм процедураясыс нуöдсьöны 5 уджалан лунысь оз дырджык кадколастö.

3.4.3. Сэк, кор документъясыс оз лöсявны тайö регламенлöн 2.3.2 да 2.4.2 пунктъясса корöмъяслы, юöртöны та йылысь шыöдчысьлы аслыс, телефон, электроннöй пошта пыр да (либö) письмööн, ты дырйи государственнöй услуга сетöмыс мыйкö дыра кад вылö дугöдсьö да учёт журналын вöчöны та йылысь лöсялана пасйöд.

3.4.4. Кор шыöдчысь оз бырöд индöм тырмытöмторъяссö либö оз сет колана документъяс пасйöм лунсянь 10 уджалан лунöн, сэки юöртöны шыöдчысьлы, мый государственнöй услугасö оз ло сетöма.

Процедуралöн кывкöртöд: прöверитöм документъяс, урчитöм корöмъяслы документъясын лöсявтöмлун йылысь шыöдчысьлы юöртöм, государственнöй услуга мыйкö дыра кад вылö дугöдöм либö государственнöй услуга сетны öткажитöм.

3.5. Уджсикас серти бöртасъяс йылысь шыöдчысьлы юöртöм да конкурснöй испытаниеяс дорö лэдзöм йылысь юöртöм 
3.5.1. Кор ставыс бур, сэки Министерство ыстö шыöдчысьлы конкурсöн бöрйöмлöн 2 тшупöдын – конкурснöй испытаниеясын участвуйтöм йылысь, а сiдзжö сiйöс нуöдан кад, места да условиеяс йылысь юöртöм.
Тайö пунктöн урчитöм процедураяс вöчöны конкурснöй испытаниеяс нуöдтöдз 15 уджалан лунысь оз сёрджык.
Процедуралöн бöртас: шыöдчысьлы конкурсöн бöрйöмлöн 2 тшупöдын – конкурснöй испытаниеясын участвуйтöм йылысь юöртöм, сiйöс нуöдан кадколаст, места, кад да условиеяс йылысь юöртöм.
3.6. Конкурснöй испытаниеяс нуöдöм

3.6.1. Шыöдчысь ачыс, телефон пыр, электроннöй пошта пыр юöртö юкöнса уджалысьлы конкурснöй испытаниеясын участвуйтöм либö абу участуйтöм йылысь.

3.6.2. Конкурснöй испытаниеяс дорö лэдзöм шыöдчысьяс асьныс участвуйтöны тайö регламентлöн 2.2.3. пунктын пасйöм конкурснöй испытаниеясын.

3.6.3. Конкурснöй испытаниеяслöн бöртасъяс серти Конкурснöй комиссия гижö донъялан кабала, вöчö кывкöртöдъяс, оформитö сёрнигижöд да ыстö сiйöс вынсьöдöм могысь Коми регионса комиссияö.

3.6.4. Коми регионса комиссия вынсьöдö Конкурснöй комиссияса заседаниелысь сёрнигижöдсö, вöчö кывкöртöдъяс конкурснöй испытаниеяс кузя да ыстö Комиссиялы видлалöм вылö Конкурснöй комиссиялысь сёрнигижöд да конкурснöй бöрйöм бура прöйдитысь да Государственнöй план серти дасьтöм вылö вöзйöм специалистъяслысь документъяс.
Тайö пунктöн урчитöм процедура вöчсьö 14 лунöн.

Процедуралöн бöртас: Коми регионса комиссияöн вынсьöдöм специалистъяслöн конкурснöй испытаниеясса бöртасъяс йылысь сёрнигижöд.

3.7. Специалистъясöс конкурснöй бöрйöмлöн кывкöртöдъяс вöчöм

3.7.1. Кор Коми регионса комиссиялы воö Государственнöй заказчикöн вынсьöдöм конкурсöн бöръян бöртасъяс йылысь юöръяс, сэки юкöнса уджалысь юöртö шыöдчысьяслы конкурсöн бöръян бöртасъяс йылысь, найöс Государственнöй план  серти дасьтöм йылысь да найöс велöдан уджтасъяс да велöдан учреждениеяс кузя юклöм йылысь.
Тайö пунктöн урчитöм процедураяс вöчöны Государственнöй заказчикöн урчитöм кадколастö, но 3 тöлысьысь оз дырджык.
Процедуралöн бöртас: Государственнöй заказчикöн вынсьöдöм  Государственнöй план  серти дасьтöм вылö ыстöм специалистъяслöн список, специалистъясöс велöдан уджтасъяс да велöдан учреждениеяс кузя юклöм.

4. Государственнöй услуга збыльмöдöм бöрся 

видзöдан пöрадок да формаяс

4.1. Государственнöй услуга сетöм бöрся быдлунъя видзöдöмö пырö административнöй процедураясöн урчитöм вöчöмторъяслöн сьöрсьöн-бöрсьöн мунöм, государственнöй услуга сетан кадколастъясö да пöрадокö кутчысьöм да юкöнса уджалысьясöн решениеяс примитöм бöрся видзöдöм.

4.1.1. Государственнöй услуга сетан административнöй процедураясöн урчитöм вöчöмторъяслöн сьöрсьöн-бöрсьöн мунöм, государственнöй услуга сетан кадколастъясö да юкöнса уджалысьясöн решениеяс примитöм бöрся быдлун видзöдö юкöнса начальник.

4.1.2. Государственнöй услуга сетан кадколастъясö да пöрадокö кутчысьöм бöрся быдлун видзöдö Министерстволöн Видзöдан да кадрöвöй удж кузя веськöдланiнса (водзö – Веськöдланiн) начальник. 

4.1.3. Быдлунъя контроль нуöдöны юкöнса уджалысьясöн да кывкутысь вöчысьясöн тайö регламентлöн положениеяс да Россия Федерацияса мукöд нормативнöй правовöй актö кутчысьöм да збыльмöдöм прöверкаяс.

4.1.4. Прöверкаяслöн бöртасъяс серти юкöнса начальник, Веськöдланiнса начальник сетöны эрдöдöм торкöмъяс бырöдöм кузя индöдъяс да видзöдöны найöс олöмö пöртöм бöрся.

4.1.5. Быдлунъя контроль нуöдöмлысь кадколастö урчитö Веськöдланiнса начальник.

4.2. Государственнöй услуга збыльмöдöмлöн тырвыйöлун да качество серти прöверкаяс нуöдöны Министерствоса веськöдлысьяслöн решениеяс серти. Государственнöй услуга збыльмöдöмлöн тырвыйöлунлöн да качестволöн контрольö пырö гражданалысь шыöдчöмъяс, кöнi пасйöма Министерствоса чина йöзлöн решениеяс, вöчöмтор (вöчтöмтор) вылö норасьöм, видлалöм, решение примитöм да вочакыв дасьтöм,  шыöдчысьяслысь правояс торкöм эрдöдöм да бырöдöм.

4.2.1. Прöверкаяс нуöдöны планöвöя (конкурсöн бöрйысян кадколастö öтиысь оз гежöдджыка) да непланöвöя (шыöдчысьлöн шыöдчöм серти).
4.2.2. Государственнöй услуга збыльмöдöмлöн тырвыйöлун да качество серти прöверкаяс нуöдöм могысь котыртöны комиссия, кытчö пырöны Министерствоса чина йöз да Коми регионса комиссияö пырысьяс. Комиссия уджалö Министерствоса тшöктöд серти. Комиссияса уджлöн бöртасъяссö оформитöны актö, кытчö пасйöны эрдöдöм тырмытöмторъяс, найöс бырöдöм кузя вöзйöмъяс.

4.2.3. Кор эрдöдöны тайö регламентлöн положениеяс, мукöд нормативно-правовöй акт торкöмъяс, сэки нуöдöм прöверкаясса бöртасъяс кузя мыжа чина йöз кывкутöны Россия Федерацияса законодательствоöн урчитöм пöрадок серти.

4.2.4. Государственнöй услуга збыльмöдöмысь кывкутысь уджалысь ачыс кывкутö:
а) тайö регламентлöн 2.4.2. пунктса корöмъяслы документъяслысь лöсялöмлунсö прöверитöмысь;

б) документъясын шыöдчысьöн сетöм юöръяслысь тайö регламентлöн 2.3.2. пунктын пасйöм претендентъяслы корöмъяслы лöсялöмсö прöверитöмысь;

в) делö оформитöмысь (торъя папкаö став документ дасьтöм);

г) шыöдчысьöс конкурснöй бöрйöм кад, условиеяс да бöртас йылысь, конкурснöй бöрйöмлöн бöртас йылысь юöрöн тöдмöдöмысь;

д) Комиссияöн урчитöм кадколастö тырмытöмторъяс бырöдöм кузя удж котыртöмысь.

4.2.5. Юкöнса уджалысьяслöн да Министерствоса чина йöзлöн торъя кывкутöм пасйыссьö налöн чина регламентъясын да уджмогъясын Россия Федерацияса законодательстволöн корöмъяс серти.

4.2.6. Юкöнса уджалысьяс да Министерствоса чина йöз видзöны государственнöй услуга збыльмöдiгöн налы тöдса лоана юöръяс да кывкутöны Россия Федерацияса законодательство серти тайö юöръяс йöзöдöмысь.
5. Чина мортлöн вöчöмтор (вöчтöмтор), а сiдзжö государственнöй удж збыльмöдiгöн сыöн примитöм решение обжалуйтан пöрадок

5.1. Шыöдчысьяслöн эм право ёрдöдз обжалуйтны государственнöй услуга збыльмöдiгöн вöчöмтор (вöчтöмтор) да примитöм решениеяс.

5.1.1. Ёрдöдз обжалуйтан предметöн вермö лоны тайö регламентса 3 юкöдын пасйöм административнöй процедураяс торкöм, а сiдзжö государственнöй услуга збыльмöдiгöн мукöд решение, вöчöмтор (вöчтöмтор).

Шыöдчысьлöн эм право обжалуйтны чина мортлысь вöчöмтор либö вöчтöмтор Коми Республикаса экономика сöвмöдöм кузя министрлы либö министрöс вежысьлы.

5.1.2. Обжалуйтöм могысь шыöдчысь сетö гижöда шыöдчöм Министерствоö, кöнi быть пасйö лöсялана чина мортлысь ов, ним, вич, кодлысь обжалуйтö вöчöмтор (вöчтöмтор) либö решение, а сiдзжö юöръяс, шыöдчöм йылысь (устнöя шыöдчöмлöн кадпас, гижöда шыöдчöмлысь кадпас да пыран номер да с.в.), да пасйö пошта инпас, кытчö колö ыстыны вочакыв, гижö шыöдчöмлысь помкасö, пуктö ассьыс кырымпас да кадпас.
5.1.3. Шыöдчысьлöн эм право корны юöръяс да документъяс норасьöм подулалöм да видлалöм могысь.
5.1.4. Гижöда шыöдчöмсö быть пасйöны Министерствоö воöмсянь куим лунöн.

5.1.5. Министерствоö воöм шыöдчöмсö быть видлалöны.

5.1.6. Шыöдчöм оз видлавны либö недыр кад кежлö сувтöдöны сэки, кор:

а) гижöда шыöдчöмын абу пасйöма шыöдчöм мöдöдысьлöн ов да пошта инпас, мый серти колö мöдöдны вочакывсö;

б) шыöдчöмын эмöсь ёрччана, либö увтыртана кывъяс, чина мортлöн, а сідзжö сылöн семьяö пырысьяслöн олöмлы, дзоньвидзалунлы да эмбурлы лёк вöчны кöсйöм, сэки Министерство вермö вочакывсö не гижны да юöртны шыöдчысьлы, мый оз позь лёк вылö право бергöдны;

в) шыöдчöмсö он вермы лыддьыны, та йылысь юöртöны шыöдчысьлы, позьö кö лыддьыны сылысь овсö да пошта инпассö;

г) шыöдчысьлöн  шыöдчöмын эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъяскöд йитöдын, да та дырйи норасьöмын оз вайöдсьыны выль помкаяс да лоöмторъяс, сэки Министерствоса юрнуöдысь примитö öчереднöй норасьöмлöн подулавтöмлун да тайö юалöм кузя шыöдчыськöд гижасьöм дугöдöм йылысь решение, тайö решение йылысь юöртöны шыöдчысьлы.

5.1.8. Гижöда шыöдчöмсö видлалöны сiйöс пасъян кадпассянь 30 лунöн.
Торйöн, а сiдзжö кор корöма содтöд юöр, шыöдчöм видлалан кадколастсö вермасны нюжöдны министр либö министрöс вежысьяс 30 лунысь оз дырджык кежлö шыöдчысьöс та йылысь юöртöмöн.

5.1.9. Государственнöй услуга збыльмöдiгöн вöчöм да примитöм вöчöмторъяс (вöчтöмторъяс) да решениеяс обжалуйтöм кузя шыöдчöмъяс объективнöй да ас кадö видлалöмысь кывкутö министерствоса чина морт, кодi кырымалiс шыöдчöм (норасьöм) вылö вочакывсö.

5.1.10. Ёрдöдз обжалуйтан бöртасöн лоö шыöдчöмын пасйöм претензияяс вылö гижöда вочакыв, кутшöмöс кырымалiс Министерствоса юрнуöдысь. Министерствоö воöм шыöдчöм вылö вочакывсö ыстöны шыöдчöмын пасйöм пошта инпас серти.

5.2. Шыöдчысьлöн эм право обжалуйтны Министерствоöн да чина мортöн примитöм вöчöмторъяс (вöчтöмторъяс) да решениеяс Комиссияö либö Государственнöй заказчик дорö шыöдчöмöн.

5.3.  Гражданин вермö обжалуйтны ёрдын Россия Федерацияса законодательство серти öтув юрисдикция ёрдъясын Министерствоöн да чина йöзöн примитöм вöчöмторъяс (вöчтöмторъяс) да решениеяс ассьыс оланпаса правояс да подулалöм тöждъяс торкан лунсянь 3 тöлысьöн.

1 содтöд

	Коми Республикаса 

экономика сöвмöдан министерство

инпас: Интернациональнöй ул., 108 к.,

Сыктывкар, Коми Республика, 167983

Телефон (8212) 21-45-08, факс 24-43-05

Е-mail:  minek@rkomi.ru
	


Государственнöй услуга сетöм вöсна 

кывкутысь чина йöзлöн реквизитъяс  

	Чин
	Телефон
	Электроннöй

 инпас

	Контроль да кадрöвöй удж кузя веськöдланінса начальник
	24-62-90
	

	Экономикаын кадръяслысь вынйöр прогнозируйтан да сöвмöдан юкöнса начальник 
	24-31-63
	glubokova@rkomi.ru 

	Экономикаын кадръяслысь вынйöр прогнозируйтан да сöвмöдан юкöнса начальникöс вежысь
	20-12-33
	

	Экономикаын кадръяслысь вынйöр прогнозируйтан да сöвмöдан юкöнса медыджыд специалист-эксперт, Веськöдлан кадръяс дасьтöм котыртöм кузя Коми регионса комиссияса кывкутысь секретар
	44-52-16
	vezor@rkomi.ru 

	Экономикаын кадръяслысь вынйöр прогнозируйтан да сöвмöдан юкöнса медыджыд специалист-эксперт
	21-59-32 (тел/факс)

2 содтöд 
Государственнöй услуга збыльмöдан

блок-схема

	государственнöй услуга збыльмöдан пöрадок йылысь консультируйтöм
	

	документ примитöм да найöс пасйöм 
	документъяс сетöм

	
	шыöдчысьöн лöсявтöмторъяс бырöдöм (кор оз бырöдны – öткажитöм йылысь юöртöм)

	сетöм документъяслысь тырвыйöлун да государственнöй корöмъяслы лöсялöмлун видлалöм
	сетöм документъяслöн государственнöй корöмъяслы лöсявтöмлун йылысь юöртöм 

	
	государственнöй услуга недыр кад вылö сеттöм

	уджсикас серти бöръян бöртасъяс йылысь шыöдчысьöс юöртöм да конкурснöй испытаниеяс дорö лэдзöм йылысь юöртöм
	государственнöй услуга сетны дугöдöм

	конкурснöй испытание нуöдöм
	сетöм документъясын эрдöдöм тырмытöмторъяс йылысь юöртöм 

	
	сетöм документъясысь тырмытöмторъяс шыöдчысьöн бырöдöм (либö бырöдтöм)

	специалистъясöс конкурсöн бöрйöмлысь кывкöртöдъяс вöчöм 
	документъяс сетöм

Россия Федерацияса йöзкост овмöсса 

организацияяслы веськöдлан кадръясöс дасьтан 

государственнöй план серти специалистъясöс 

конкурсöн бöрйöм котыртöм да нуöдöм кузя 

государственнöй услуга сетан административнöй регламент дорö

3 содтöд 

Коми Республикаса экономика сöвмöдöм кузя министр,

Россия Федерацияса йöзкост овмöсса 
организацияяслы веськöдлан кадръясöс дасьтöм кузя 

Коми регионса комиссияса юрнуöдысьöс вежысь

И.Е.Стукаловлы

Ме, ______________________________________________ эскöда, мый

               (шыöдчысьлöн НВО либö дöвереннöй мортлöн НВО)
__________ велöдчан воын Россия Федерацияса народнöй овмöсса организацияяслы веськöдлан кадръясöс дасьтан государственнöй план серти специалистъясöс конкурсöн бöрйöмын участуйтöм могысь сетi ___________

(шыöдчысьлöн НВО)
документъяс лыддьöг серти (коланасö пасйыны):
1) урчитöм форма серти специалистöс дасьтöм вылö организациялысь заявка да юрнуöдысьлысь вöзйöм – 2 экземпляр;

2) организация сöвмöдан проектлысь концепция, урчитöм форма серти специалистлöн торъя проектнöй задание да уджсикас серти план – 2 экземпляр;

3) урчитöм форма серти специалистлысь анкета – 2 экземпляр;

4) вылыс тшупöда тöдöмлун йылысь диплом копия – 2 экземпляр;

5) ов вежöм йылысь документ копия (кор дипломыс мöд ов серти) – 2 экземпляр;

6) Россия Федерацияса гражданинлысь паспорт копия (лист бокъяс, кöнi эм фотография да чужан кадпас, паспорт сетанiн йылысь юöръяс, оланiн серти пасйöм) – 2 экземпляр;

7) уджпас небöглысь копия – 2 экземпляр, кутшöмъясöс эскöдöма организациялöн кадръяс кузя юкöн (ксерокопиялысь быд лист бок эскöдöма чина мортлöн кырымпасöн да печатьöн, копиялöн удж йылысь медбöръя гижöд бöрын эскöдан кырымпас да печать водзын колö гижны «Уджалö öнiя кадö» сёрникузя). Кыкнан экземплярö колö пуктыны печать оригинал;

8) типöвöй контракт (став 4 экземплярыс - оригиналъяс) – 4 экземпляр;

9) подулалан эссе;

10) «Pioner» документъяс гижан автоматизируйтан уджтасöн дасьтöм специалист йылысь юöрöн электроннöй носитель;

11) мукöд документ (пасйыны кутшöмъяс): ______________________

______________________________________________________________.

Та кындзи, документъяс сетiгöн ме петкöдлi ассьым паспорт да вылыс тшупöда тöдöмлун йылысь диплом сетан документъяслысь копияяс прöверитöм могысь.
Эскöда, мый сетöм документъясын став юöрыс збыль.
200_ вося __________ ___ лун                                   ___________________

шыöдчысьлöн либö доверенöй мортлöн кырымпас

_______________________________________________________________
Ме,  ________________, Коми Республикалöн экономика сöвмöдан 

специалистлöн НВО

министерствоса экономикаын кадръяслысь вынйöр прогнозируйтан да сöвмöдан юкöнса ___________________ эскöда, мый примитi _____________
                                    специалистлöн чин                                 шыöдчысьлöн НВО

шыöдчысьлöн ____________________________  сетöм документъяссö да
шыöдчысьлöн НВО либö дöвереннöй мортлöн НВО
прöверитi паспорт да вылыс тшупöда тöдöмлун диплом да налысь сетöм копияссö лöсялöмлун вылö. 

Ме,  ________________, Коми Республикалöн экономика сöвмöдан 

(специалистлöн НВО)

министерствоса экономикаын кадръяслысь вынйöр прогнозируйтан да сöвмöдан юкöнса ___________________ эскöда, мый сетöм документъясын 

                                      (специалистлöн чин)

юöръяс лöсялöны Россия Федерацияса народнöй овмöсса организацияяслы веськöдлан кадръясöс дасьтан государственнöй план серти специалистъясöс конкурсöн бöръян корöмъяслы, а стöчджыка:

1. арлыд (коланасö визьнитны):

а) 40 арöсöдз;

б) 40 арöсысь ыджыдджык, но сылöн эм медбурторъяс (пасйыны кутшöм) ______________________________________________________________________________________________________________________________;

2. вылыс тшупöда тöдöмлун;

3. 5 воысь абу этшаджык öтув уджалан стаж (пасйыны кутшöм): _____;

4. 3 воысь абу этшаджык веськöдлан чинын уджалан стаж (пасйыны кутшöм) _____________________________________________________;

5. суйöрсайса кыв тöдöм (пасйыны, кутшöм тшупöдын тöдö):__________;

6. организация сöвмöдан проектын участвуйтöм (пасйыны бала либö сылысь туйвизь) ____________________________________________

____________________________________________________________
200_ вося __________ ___ лун                                   ___________________

специалистлöн кырымпас
_______________________________________________________________________________________
Комиöдіс   Коснырева Е.Г., 28089 пас
